Ամփոփաթերթ

«Մարդու վերարտադրողական առողջության և վերարտադրողական իրավունքների մասին» Հայաստանի Հանրապետության օրենքում փոփոխություն կատարելու մասին», Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին Հայաստանի Հանրապետության օրենքների նախագծերի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ աշխատանքի և սոցիալական հարցերի նախարար
ԱԱ/ՀՄ-2-3/1207-15

18.02.2015 թ.


	Դիտողություններ, առաջարկություններ չկան:
	
	

	ՀՀ բնապահպանության նախարար

1/01.2/10315-15

20.02.2015
	Դիտողություններ, առաջարկություններ չկան:
	
	

	ՀՀ ֆինանսների նախարար

01/83-1/4041-15

24.02.2015
	1. «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» ՀՀ օրենքի նախագծի (այսուհետ` Նախագիծ) 1-ին հոդվածում առաջարկվում է Վարչական իրավախախտումների վերաբերյալ ՀՀ օրենսգիրքը (այսուհետ` Օրենսգիրք) 47.8 հոդվածից հետո լրացնել նոր 47.9 և 47.10 հոդվածներով, իսկ  Նախագծի 2-րդ հոդվածում առաջարկվում է Օրենսգրքի 244.14 հոդվածում «47.8» թվից հետո լրացնել «47.9, 47.10» թվերը, մինչդեռ Օրենսգրքում 47.8 հոդված չկա:

Ելնելով վերոգրյալից առաջարկում ենք խմբագրել Նախագիծը համապատասխանաբար վերահամարակալելով նշյալ հոդվածները:

2. Հաշվի առնելով Նախագծի 1-ին հոդվածով նախատեսված բժշկի կողմից հղիության արհեստական ընդհատում (աբորտ) կատարելուց առաջ և հետո անհրաժեշտ միջոցառումների չիրականացման և հղիության արհեստական ընդհատմանը (աբորտ) ներկայացվող պահանջների խախտման դեպքերում կատարվող իրավախախտումների  բնույթն առաջարկում ենք կոնկրետ նշել վերոնշյալ իրավախախտումների հետևանքով առաջացած համապատասխան տուգանքների չափը` առանց նվազագույն և առավելագույն շեմի կիրառման:

3.Նախագծի 1-ին հոդվածով սահմանվում է Օրենսգիրքը լրացնել 47.10 հոդվածով, որի 1-ին մասի համաձայն բժշկի կողմից «Մարդու վերարտադրողական առողջության և վերարտադրողական իրավունքների մասին» ՀՀ օրենքի (այսուհետ` Օրենք) 10-րդ հոդվածի 7-րդ մասին համապատասխան ընդունված իրավական ակտերի պահանջները խախտելը առաջացնում է համապատասխան տուգանքի նշանակում: Ելնելով վերոգրյալից կարծում ենք, որ հստակեցման կարիք ունի Օրենքի «10-րդ հոդվածի 7-րդ մասին համապատասխան ընդունված իրավական ակտերի պահանջները խախտելը» արտահայտությունը: Բանն այն է, որ Նախագծից պարզ չէ, թե, որ համապատասխան ընդունված իրավական ակտի համար ինչ չափի տուգանք է կիրառվելու կամ ինչ չափանիշների հիման վրա է այն որոշվելու: Այս առումով, Նախագիծը չի համապատասխանում իրավական որոշակիության սկզբունքին, այսինքն` ձևակերպված չէ բավարար աստիճանի հստակությամբ, որը թույլ կտա դրա հետ համատեղելու համապատասխան վարքագիծը:


	Չի ընդունվել: Վարչական իրավախախտումների վերաբերյալ Հայաստանի Հանրապետության օրենսգրքում լրացումներ և փոփոխություններ կատարելու մասին 2014 թվականի նոյեմբերի 20-ի ՀՀՕ-182-Ն օրենքով, օրենսգիրքը լրացվել է նոր 47.8 հոդվածով, որը ուժի մեջ է մտնելու ս.թ մարտի 17-ից:
2.Չի ընդունվել: Վարչական իրավախախտումերի վերաբերյալ օրենսգրքի 32-րդ հոդվածի համաձայն, տույժ նշանակելիս հաշվի են առնվում կատարված իրավախախտման բնույթը, խախտողի անձը, նրա մեղքի աստիճանը, գույքային դրությունը, պատասխանատվությունը մեղմացնող և ծանրացնող հանգամանքները: Ելնելով նրանից, որ վարչական իրավախախտման գործը քննող մարմինը պարտավոր է յուրաքանչյուր գործի քննության ընթացքում հաշվի առնել հիշյալ պահանջները, նկատի ունենալով Վարչարարության հիմունքների և վարչական վարույթի մասին ՀՀ օրենքի 7-րդ հոդվածի 2-րդ մասը, այն է` վարչական մարմինները պարտավոր են անհատական մոտեցում ցուցաբերել էապես տարբեր փաստական հանգամանքների նկատմամբ, հաշվի առնել արարքի մեղմացուցիչ և ծանրացուցիչ հանգամանքները. ինչպես նաև նկատի ունենալով գործող օրենսգրքում կիրառվող մոտեցումները, նպատակահարմար է վարչական իրավախախատումների համար սահմանվող տուգանքների համար սահմանել նվազագույն և առավելագույն շեմեր:

3.Առաջարկության հիման վրա  «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» ՀՀ օրենքի նախագծի 47.10 հոդվածը հստակեցվել է:

	

	ՀՀ Էկոնոմիկայի նախարար

01/10.2.3/1076-15

23.02.2015
	Դիտողություններ, առաջարկություններ չկան:
	
	

	ՀՀ մարդու իրավունքների պաշտպան
01/13.5/948-15

27.02.2015
	1.«Մարդու վերարտադրողական առողջության և վերարտադրողական իրավունքների մասին» Հայաստանի Հանրապետության օրենքում փոփոխություն կատարելու մասին» օրենքի նախագծի (այսուհետ՝ Նախագիծ) 1-ին հոդվածով նախատեսվում է վերոնշյալ օրենքի 10-րդ հոդվածը շարադրել նոր խմբագրությամբ: Փոփոխության արդյունքում 10-րդ հոդվածի 2-րդ մասը շարադրվել է հետևյալ կերպ. ԲԺշկական կամ սոցիալական ցուցումների` սույն հոդվածի 7-րդ մասով նախատեսված կարգով ընդունված ցանկում չնախատեսված որևէ այլ, ներառյալ սեռով պայմանավորված մինչև 22 շաբաթական հղիության արհեստական ընդհատումն արգելվում է:: 

Դրական համարելով խնդրին օրենսդրական կարգավորում տալու նախաձեռնությունը` այնուամենայնիվ հասկանալի չէ, թե օրենքի դրույթի նշյալ ձևակերպումը գործնականում ինչպես է ապահովելու խնդրի լուծումը, հաշվի առնելով այն, որ օրենսդրական ներկայիս կարգավորումների պարագայում հղիության արհեստական ընդհատումը մինչև 22 շաբաթական հղիության պարագայում հնարավոր է իրականացնել միայն բժշկասոցիալական հատուկ ցուցումների դեպքում, կնոջ համաձայնությամբ, ինչը, սակայն, գործնականում չի ապահովվում: Այսինքն, մինչև 22 շաբաթական հղիության ընդհատումն արդեն իսկ անօրինական է օրենքի գործող կարգավորումներով՝ անկախ պտղի իգական կամ արական լինելու հանգամանքից: Ուստի, անհրաժեշտ է օրենսդրական փոփոխությունների արդյունքում ուժեղացնել հսկողությունը բժիշկների գործողությունների նկատմամբ, որպեսզի ապահովվի օրենքով սահմանված բժշկասոցիալական ցուցումների պահպանումը և, հետևաբար, մինչև 22 շաբաթական հղիության արհեստական ընդհատման օրենսդրական արգելքի ապահովումը վերջիններիս կողմից:

Բացի այդ, հաշվի առնելով նախկինում առկա արատավոր պրակտիկան, խնդրի բացառապես օրենսդրական ճանապարհով կարգավորումը չի կարող ապահովել  ակնկալվող արդյունքներ: Հաշվի առնելով սելեկտիվ աբորտների կանխարգելման կարևորությունը՝ անհրաժեշտ է համալիր միջոցառումներ ձեռնարկել՝ ուղղված դրանց վտանգավոր հետևանքների վերաբերյալ բնակչության իրավագիտակցության բարձրացմանը, ինչպես նաև անհրաժեշտ է իրականացնել աշխատանքներ համապատասխան բուժաշխատողների հետ:

2.Նախագծի 1-ին հոդվածով օրենքի 10-րդ հոդվածում կատարված փոփոխության արդյունքում օրենքի 4-րդ մասը սահմանում է, որ Սույն հոդվածի 1-ին մասի 1-ին կետով նախատեսված դեպքերում հղիության արհեստական ընդհատումից (աբորտ) առաջ բժիշկը իրեն դիմած հղի կնոջը պարտավոր է տրամադրել հղիության արհեստական ընդհատման (աբորտ) վերաբերյալ վերջնական որոշում կայացնելու ժամանակահատված երեք օրացուցային օր ժամկետով, որը հաշվվում է կնոջ` հղիության արհեստական ընդհատման (աբորտ) համար բժշկին առաջին անգամ դիմելու  պահից:: Նշենք, սակայն, որ այն դեպքերում, երբ կինը հղիության արհեստական ընդհատում կատարելու համար դիմում է բժշկին հղիության 12-րդ շաբաթվա վերջին օրը, ապա հղիության արհեստական ընդհատման վերաբերյալ վերջնական որոշում կայացնելու համար երեք օրացուցային օր ժամկետով ժամանակահատված տրամադրելը ողջամիտ չէ, քանի որ հղիության ընդհատումը կկատարվի քննարկվող հոդվածի 1-ին մասի 1-ին կետի խախտմամբ: 
Գտնում ենք, որ առավել նպատակահարմար է, սահմանել հղիության արհեստական ընդհատման վերաբերյալ վերջնական որոշում կայացնելու տարբերակված ժամանակահատված՝ կախված հղիության ժամկետից` խուսափելու համար 12 շաբաթականից ավելի հղիության ժամկետի դեպքում հղիության արհեստական ընդհատումից (օրինակ՝ այն դեպքերում, երբ կինը հղիության արհեստական ընդհատման համար բժշկին դիմում է հղիության 12-րդ շաբաթվա վերջին օրերի ընթացքում):

3.Ավելին, թե՛ օրենսդրական ներկայիս կարգավորումներով, թե՛ Նախագծով չի նախատեսվում հղիության արհեստական ընդհատման համար դիմող կնոջը անվճար բժշկական խորհրդատվության տրամադրում՝  հղիության արհեստական ընդհատման հնարավոր բացասական հետևանքների վերաբերյալ: Գտնում ենք, որ նման կարգավորումն անհրաժեշտ է, հաշվի առնելով հղիության արհեստական ընդհատման գործընթացի հետևանքով առաջացող հնարավոր ռիսկերը, հատկապես առաջին հղիության ընթացքում
	1.Նախագծով առաջարկվող մոտեցումները ուղղված են հղիության արհեստական գործընթացը, կնոջ իրավունքների և բուժաշխատողների պարտականությունների հստակեցմանը:Նախագծով նախատեսվում է ՀՀ առողջապահության նախարարին վերապահել սահմանել հղիության արհեստական ընդհատման կարգն ու պայմանները, որով կսահմանվեն մեխանիզմներ հղիության արհեստական ընդհատման գործընթացը մանրամասն կանոնակարգելու ուղղությամբ, իսկ հսկողությունը նախատեսվում է իրականացնել 2013 թվականին ստեղծված առողջապահական պետական տեսչության կողմից` ստուգումների վերաբերյալ օրենսդրության համապատասխան անհրաժեշտ հղիության արհեստական ընդհատման ոլորտի  ստուգաթերթերը հաստատելուց հետո:
ՀՀ առողջապահության նախարարությունը ևս համամիտ է, որ օրենսդրական կարգավորումները կարող են իրենց նպատակին ծառայել քաղաքացիների իրավագիտակցության բարձրացման, ապագա երեխայի սեռի վերաբերյալ հասարակության խտրական պատկերացումներ փոխելու պարագայում և դրա համար օրենսդրական կարգավորումները բավարար չեն:
Այդ կապակցությամբ տեղեկացնում եմ, որ ՀՀ վարչապետի հանձնարարությամբ մշակվել է և ՀՀ կառավարություն կներկայացվի պտղի սեռով պայմանավորված հղիության արհեստական ընդհատումների կանխարգելման ծրագիր, որով նախատեսվում է 2015-2017 թվականների ընթացքում իրականացնել  համալիր միջոցառումներ, որոնք ուղղված են լինելու չորս հիմնական ուղղություններով` 1. երեխայի  սեռի ներարգանդային  ընտրության  և պտղի սեռով  պայմանավորված հղիության  արհեստական ընդհատումների  կանխարգելմանն ուղղված  քաղաքականության  վերլուծություն, քաղաքականության, իրավական կարգավորման և ինստիտուցիոնալ  բարեփոխումների  առաջարկությունների փաթեթի մշակում, 2.պտղի սեռով պայմանավորված հղիության ընդհատման  վտանգավոր հետևանքների վերաբերյալ բնակչության տեղեկացվածության, իրավագիտակցության բարձրացում համակարգային կանխարգելիչ միջոցառումների իրականացում, 3. պտղի սեռով պայմանավորված հղիության ընդհատումների կանխարգելման համար առողջապահական, սոցիալական, կրթական ծառայություններ մատուցողների  եվ   կազմակերպությունների կարողությունների հզորացում,4.աղջիկ երեխայի արժեվորման աշխատանքների իրականացում:
2.Բժշկագիտության մեջ հղիության ժամկետի  բացարձակ ճշգրտությամբ հաշվարկման մեթոդներ չկան: Մանկաբարձության մեջ հղիության ժամկետի որոշման սահմանները տատանվում են +/-7 օր միջակայքում:Ուստի բարձրացված հարցը գործնականում խնդիրներ չի կարող առաջացնել:
3.Ընդունվել է: Նախագծում կատարվել են համապատասխան լրացումներ:
	

	ՀՀ արդարադատության նախարար
01/14/3276-15

23.03.2015
	1. Նախագծում առկա են լրամշակման կարիք ունեցող դրույթներ: Այսպես` 
1) նախագծի 1-ին հոդվածով նախատեսվող փոփոխության համաձայն` օրենքի 10-րդ հոդվածի 1-ին մասի 2-րդ կետը սահմանում է, որ հղիության արհեստական ընդհատումը մինչև 22 շաբաթական հղիության ժամկետը կատարվում է բացառապես բժշկական կամ սոցիալական ցուցումների առկայության դեպքում, ինչը նշանակում է, որ բժշկական կամ սոցիալական ցուցումներից դուրս ցանկացած այլ հանգամանքով պայմանավորված հղիության արհեստական ընդհատումն արգելվում է: Հետևաբար նույն հոդվածի 2-րդ մասով նախատեսված կարգավորումը կրկնում է վերոնշյալ դրույթը և հանդիսանում է ավելորդ:
2.Հիմնավորման համաձայն` ներկայում սեռով պայմանավորված հղիության արհեստական ընդհատումն արգելող օրենսդրական կարգավորումներ ՀՀ-ում չեն գործում: Այդ կապակցությամբ գտնում ենք, որ երեխայի սեռով պայմանավորված հղիության արհեստական ընդհատման արգելք ներպետական օրենսդրությամբ արդեն իսկ նախատեսված է` հիմք ընդունելով ՀՀ քրեական օրենսգրքի 122-րդ հոդվածը, որը պատասխանատվություն է նախատեսում ապօրինի աբորտ կատարելու համար: Վերոնշյալ կարգավորմամբ ապօրինի է համարվում նաև երեխայի սեռով պայմանավորված հղիության արհեստական ընդհատումը
,
2) հստակեցման կարիք ունի «մինչև 22 շաբաթական» ձևակերպումը, քանի որ այս ձևակերպումից պարզ չէ, որ խոսքը վերաբերում է 12-ից 22 շաբաթական ժամկետին: Հակառակ պարագայում ստացվում է, որ մինչև 22 շաբաթական ժամկետն իր մեջ ներառում է նաև մինչև 12 շաբաթական ժամկետը:


3. Նախագծում առկա են լրամշակման կարիք ունեցող դրույթներ:
 Այսպես` 

1) նախագծի 1-ին հոդվածով նախատեսվող լրացմամբ վարչական պատասխանատվություն է սահմանվում բժշկի կողմից հղիության արհեստական ընդհատումից հետո կնոջն անցանկալի հղիությունից պաշտպանվելու միջոցների ընտրության վերաբերյալ անվճար խորհրդատվություն չտրամադրելու կամ խորհրդատվություն տրամադրելու մասին բժշկական փաստաթղթերում գրառումներ չկատարելու համար: Նշված կարգավորումից պարզ չէ, թե ինչպես է ապացուցվելու, որ բժիշկը չի տրամադրել համապատասխան անվճար խորհրդատվությունը: Այս առումով գտնում ենք, որ վերոնշյալ լրացումը գործնական կիրառման առումով կարող է խնդիրներ առաջացնել, որոնցից զերծ մնալու համար գտնում ենք, որ բժշկի կողմից համապատասխան գրառումը պետք է հաստատվի կնոջ կողմից, 



2) նախագծի 1-ին հոդվածի համաձայն` վարչական պատասխանատվություն է նախատեսվում հղիության արհեստական ընդհատման կարգն ու պայմանները խախտելու համար: ՀՀ քրեական օրենսգրքի 122-րդ հոդվածը պատասխանատվություն է նախատեսում ապօրինի աբորտ կատարելու համար, համաձայն որի` աբորտն ապօրինի է, եթե կատարվում է առողջապահական մարմինների կողմից սահմանված կանոնների խախտմամբ: Այս առումով խնդիր է առաջանում վարչական և քրեական պատասխանատվության սահմանազատման հարցում, քանի որ վարչական և քրեական պատասխանատվության հիմք հանդիսացող խախտումները շատ դեպքերում կարող են նույնանալ: Ուստի` անհրաժեշտ է նախատեսվող լրացմամբ վարչական պատասխանատվությունը կարգավորող դրույթները սահմանել ավելի հստակ:



	1.Հոդված 10-ի 1-ին մասում սահմանվում է կնոջ հղիության արհեստական ընդհատման իրավունքը և դրա որոշակի սահմանափակումը, մինչդեռ 2-րդ մասում սահմանվում են հղիության արհեստական ընդհատման որոշ դեպքերը արգելող դրույթները, որոնք վերաբերում են բուժաշխատողներին: Իրավական ակտում հստակության և որոշակիություն ապահովելու տեսանկյունից, ՀՀ սահմանադրության 83.5 հոդվածի, Իրավական ակտերի մասին ՀՀ օրենքի 9-րդ հոդվածի պահանջները ապահովելու տեսանկյունից, այդ դրույթների ներառումը հիմնավոր է և դրանք չեն կրկնում միմյանց:
2.Հիմնավորումից բերված մեջբերումը լրիվ չէ, ինչը փոխում է հիմնավորման մեջ ներկայացված միտքը: Սույն թվականի մարտի 4-ի թիվ ԱՄ/11/2314-15 գրությամբ ՀՀ արդարադատության նախարարություն ներկայացված հիմնավորման մեջ ասվում է.

Ներկա փուլում սեռով պայմանավորված հղիության ընդհատումը արգելող հստակ օրենսդրական կարգավորումներ ՀՀ-ում չի գործում: Այսինքն, հիմնավորման մեջ խոսքը ոչ թե կարգավորումների բացակայության, այլ այդ կարգավորումների հստակեցման մեջ է, ինչը կատարվում է նախագծով, ինչ վերաբերում է քրեական օրենսգրքի 122-րդ, ապա դրան հիմնավորման մեջ ևս անդրադարձ կատարվել է և ներկայացվող փոփոխության նպատակներից մեկը ապօրինի աբորտ արարքի կազմի հստակեցումն է: Ինչ վերաբերում 12-իդ 22 շաբաթական հղիության արհեստական ընդհատման դեպքերի տարբերակմանը, առաջարկությունն ընդունվել է նախագծում կատարվել են հստակեցումներ:
3.

1)Ընդունվել է:Կատարվել է համապատասխան լրացում:

2)Ընդունվել է, հոդվածը փոփոխության է ենթարկվել, հղիության արհեստական ընդհատման կարգն ու պայմանները խախտելու ընդհանուր դրույթների փոխարեն վարչական պատասխանատվություն է սահմանվել առավել կոնկրետ արարքների, այն է` օրենքով  թույլատրված հղիության արհեստական ընդհատման (աբորտ) դեպքում բժշկի կողմից հղի կնոջ կամ նրա օրինական ներկայացուցչի կամ բժշկական հանձնաժողովի կողմից գրավոր դիմումը կամ գրավոր համաձայնությունը կամ բժշկական հանձնաժողովի որոշումները չստանալու դեպքերի համար:

